
ALÈT POU KONSOMATÈ: GOUVÈNÈ HOCHUL AVÈTI NOUYÒKÈ YO POU YO FÈ 
ATANSYON AK FWOD TIKÈ NBA YO  

  
Anvan premye match final Konferans Lès NBA a nan Vil Nouyòk, Gouvènè Hochul 

bay konsèy pou ede konsomatè yo evite fo tikè ak lajan pèdi  
  
  
Gouvènè Kathy Hochul te avèti jodi a fanatik baskètbòl k ap chèche achte tikè pou yon 
match final Konferans Lès NBA a pou yo fè atansyon ak fwod potansyèl yo. Knicks 
Nouyòk la rive nan final Konferans Lès la pou premye fwa depi 25 an, epi premye 
match la ap jwe mèkredi nan Madison Square Garden. Fanatik yo anjeneral vin eksite 
pou ekip favori yo epi yo ka deside wè yo jwe an dirèk pou yo fè pati eksperyans lan, 
men se tou yon opòtinite atiran pou eskamotè yo pwofite gwo demann pou tikè yo. 
Gouvènè Hochul ap ankouraje konsomatè yo pou yo swiv konsèy Divizyon Pwoteksyon 
Konsomatè (Division of Consumer Protection) Depatman Deta (Department of State, 
DOS) Nouyòk la bay pou evite fwod tikè evènman ki mennen nan match adomisil 
Knicks la.  
  
"Pandan Knicks ap kontinye seri enkwayab yo a, mwen konprann eksitasyon ak fyète 
fanatik yo atravè Nouyòk ap santi a — se yon bagay elektrik", Gouvènè Hochul te 
deklare. "Men, mwen vle raple tout moun: pa kite eksitasyon sa a fè nou tounen yon 
sib. Fè atansyon lè w ap achte tikè epi sèlman sèvi ak sous ou fè konfyans yo. Gen 
eskamotè deyò a, epi nou p ap kite yo pwofite sou fanatik nou yo."  
  
Sekretè Deta Walter T. Mosley, te deklare, "Avèk Knicks yo k ap dirije yo nan final 
Konferans Lès la pou premye fwa nan 25 an, eksitasyon pou fanatik yo atenn plafon an, 
menm jan gen risk pou fwod tou. Mwen ankouraje tout Nouyòkè yo, ak tout fanatik espò 
yo, pou yo swiv konsèy Divizyon Pwoteksyon Konsomatè a bay lè y ap achte tikè pou 
match istorik sa a pou anpeche eskamotè yo vòlè chans yo pou yo wè Knicks k ap 
ranpòte tit chanpyona a pou mennen li lakay."  
  

Senatè Eta a, Rachel May, te deklare, "Pandan anpil Nouyòkè ap selebre gwo viktwa 
Knicks yo epi y ap tann ak enpasyans pwochen match la, li enpòtan pou fanatik k ap 
chèche tikè yo rete vijilan epi okouran de potansyèl fwod yo. Antanke Prezidan Komite 
Pwoteksyon Konsomatè (Consumer Protection Committee) a, mwen vle fanatik Knicks 
yo konprann ke sa a se yon opòtinite pou eskwo yo pwofite eksitasyon ki antoure ekip 



la. Tanpri fè anpil atansyon ak tikè w ap achte yo paske ou p ap vle gache eksperyans 
ou nan pwochen gwo match la ak yon fo tikè."  

  
Manm Asanble Nily Rozic te deklare, "Pandan ke nou pa ka tann pou nou wè Knicks-
In-Four yo, li enpòtan tou pou fanatik yo pa kite eskamotè k ap chèche pwofite moman 
sa a mete yo aleka. Mwen felisite Gouvènè Hochul pou avètisman sa a ki te pibliye nan 
bon moman an epi mwen ankouraje tout Nouyòkè yo pou yo swiv konsèy sa yo pou 
pwoteje tèt yo ak lajan yo lè y ap achte tikè."  
  
KONSÈY POU EVITE FWOD TIKÈ:  
  
Achte nan lokal la: Anpil ajan vant tikè ofisyèl kounye a ofri opsyon vant segondè tou.  
  
Achte sèlman nan sous ou fè konfyans: Achte sèlman nan men founisè ou konnen 
epi ou fè konfyans. Fè atansyon espesyalman sou mache sou entènèt tankou Craigslist, 
Facebook Marketplace ak lòt sit medya sosyal, paske yo achaje ak fwodè k ap vann fo 
tikè. Evite tou sa yo rele revandè tikè yo ki apwoche ou deyò pòtay evènman yo, paske 
li fasil pou fwodè yo vann ou yon yo tikè epi disparèt.  
  
Fè atansyon ak fo tikè yo: Eskamotè yo souvan itilize fo sèvis ki imite platfòm peman 
lejitim pou twonpe moun pou yo bay enfòmasyon sansib oswa transfere lajan. Fè 
atansyon ak revandè ki redirije w sou yon lòt platfòm peman oswa yon lòt sit entènèt. 
Platfòm peman dijital ofisyèl yo fèt pou entegre ak sistèm ki deja egziste yo pou fasilite 
yon pwosesis peman san pwoblèm epi an sekirite epi yo pa redirije ou sou yon lòt sit 
entènèt. Pwosesis pou achte tikè ak peye pou tikè yo entegre, sa ki pèmèt itilizatè yo 
achte tikè dirèkteman nan yon sit entènèt, san yo pa redirije w sou yon platfòm tikè apa.  
  
Verifye vandè a: Fè rechèch sou vandè a epi tcheke revizyon yo ak repitasyon yo sou 
entènèt. Tcheke yon adrès fizik ak yon nimewo telefòn. Yon vandè lejitim ap gen yon 
adrès reyèl ak yon nimewo telefòn kote ou ka kontakte yo. Epitou, verifye detay tikè a. 
Asire w ke detay tikè a, tankou non evènman an, dat ak lè a, koresponn ak enfòmasyon 
ofisyèl evènman an. Ou ka chèche tou vandè a sou VerifiedTicketSource.com pou 
konfime w ap achte nan men yon konpayi revandè ki se manm Asosyasyon Nasyonal 
Koutye Tikè (National Association of Ticket Brokers), ki mande pou manm li yo gen 
garanti chak tikè ki vann sou sit entènèt yo lejitim.  
  
Fè atansyon ak pri ki ba: Pa kite eksitasyon pou w finalman jwenn yon bon akò sou 
yon tikè bouche jijman w. Anpil eskamotè itilize pri ki ba epi y ap eseye fè presyon sou 
ou pou ou achte tikè yo byen vit. Si li sanble twò bèl pou li vrè, se pwobableman yon 
fwod.  
  
Konsidere peye ak yon kat kredi: Kat kredi yo jeneralman ofri plis pwoteksyon kont 
fwod pase lòt metòd peman tankou kat debi ak aplikasyon peman si tout fwa ou bezwen 
konteste yon peman. Eskamotè yo souvan vle ou peye ak aplikasyon peman, kat kado 
prepeye oswa lajan kach paske metòd peman sa yo pa ka jwenn tras yo epi yo ka pa 
pèmèt ou sispann peman an oswa anile yon tranzaksyon.  

https://gcc02.safelinks.protection.outlook.com/?url=https%3A%2F%2Fwww.natb.org%2F&data=05%7C02%7CRicardo.Pelaez%40otda.ny.gov%7C85365fe9103c4ace075108dd97b858db%7Cf46cb8ea79004d108ceb80e8c1c81ee7%7C0%7C0%7C638833540223911391%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=ApZ1rNla75Hjcfay1xjTuJV%2BiyHJy0UnoguzyAit%2FuE%3D&reserved=0


  
Itilize modpas ki solid: Anpil estad ak sit sèlman aksepte tikè dijital ki aksesib atravè 
yon aplikasyon. Asire w ou sèvi ak yon modpas solid pou asire ke yon fwodè pa ka 
pirate kont ou ak vòlè tikè ou.  
  
Ou vle gade jwèt la an dirèk pito? Konnen dwa ou yo avèk esè gratis yo: Si ou 
enskri pou yon peryòd esè gratis sou yon sèvis difizyon pou gade match la, siveye ki lè 
peryòd esè a fini epi anile davans pou evite peye pou yon abònman ou pa vle. Lalwa 
Eta Nouyòk la egzije pou biznis ki ofri abònman ki renouvle otomatikman ak peryòd esè 
gratis yo eksplike kijan pri yo pral chanje ak kijan ou ka anile sèvis la.  
  
Enfòmasyon sou Divizyon Pwoteksyon Konsomatè Eta Nouyòk la  
Swiv Depatman Deta Nouyòk sou Facebook, X ak Instagram epi tcheke chak madi pou 
jwenn plis konsèy pratik ki edike ak ekipe konsomatè Nouyòk yo sou yon varyete sijè. 
Enskri pou resevwa alèt konsomatè yo dirèkteman nan imèl ou oswa nan telefòn ou isit 
la.  
  
Divizyon Pwoteksyon Konsomatè yo nan Eta Nouyòk ap sèvi kòm medyatè volontè ant 
yon konsomatè ak yon biznis lè yon konsomatè pa te reyisi jwenn yon rezolisyon 
poukont yo. Liy Èd Asistans Konsomatè a 1-800-697-1220 disponib soti lendi rive 
vandredi depi 8:30am rive 4:30pm, sa pa enkli peryòd Vakans Eta a yo, epi nou kapab 
depoze plent konsomatè yo nenpòt lè nan www.dos.ny.gov/consumerprotection. Ou ka 
kontakte Divizyon an tou atravè X nan @NYSConsumer oswa Facebook.  

  
###  

  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 

